












Садуақасова Шамшия
1922 жылы Ресей дің Новокузнецк  қаласында туған.  
Анасынан жастай жетім қалып, әжесінің қолында 
тәрбиеленген. Соғысқа  әкесі мен төрт ағасы бірдей 
аттанған. Күн сайын таныстарын соғысқа шығарып салып 
келе жатқанда құрбысы Маша «бізде соғысқа барайық»-
деген ұсыныс айтады. Шетінен өжет құрбыларымен бірге 
жастарын өсіріп айтып, шымыр екендерін, спортшы 
екендерін айтып күнде әскери комиссариаттың есігін 
тоздырып жүріп майданға аттануға рұқсат алған. Мәскеу 
қаласында бір –екі ай жаралыларды алғы шептен алып 
шығу, жарақатты таңып-байлау, автоматтан ату, граната 
лақтыру сияқты соғыс әліппесінің қысқа курсын аяқтаған. 
Содан соң санитарлық бөлімшеде ұрыс даласынан 
жаралыларды госпитальға тасуға араласады. Оқ-дәрінің 
иісі мүңкіген дала, қираған машиналар мен таңкілер, 
зеңбіректер, гүрс-гүрс жарылған снарядтар, тынымсыз 
зарлаған пулеметтердің ортасында «сестра, сестра» деген 
дауыстарға жүгіріп жүріп ерлік көрсеткен. Осылайша оқ 
пен оттың ортасында жанталасып жүргенде 1942 жылдың 



аяғында Тула қаласының түбіндегі шайқаста снаряд 
жарқыншағы қолын жаралап, госпитальға түскен. 
Госпитальдан жазылып шыққанан кейін санитарлық 
жұмысқа жібермей, мина жасау заводына жұмыс күші 
жетпей жатыр деп мәскеу түбіндегі Серпухово қаласына 
қалдырған. Жау танкісінің күлін көкке ұшыратын миналар
жасайды. Сондай бір жасаған  минаның сыртына «Жауды 
жер қаптырып, өлтіре соқ! Шамшия Сұлтанғазина» деп 
жазып жібереді. Бұл мина майдан даласында минометті 
оқтап жатқан қазақ жігіті Көшенбайдың көзіне түседі. Бұл 
заводта қазақтың қызы қайдан жүр деп таңқалады да 
қояды. Тағдырдың жазуымен 1-2 жылдан кейін 1944 жылы
Мәскеуге комардировкаға келгенде Шамшиямен 
танысады. 1945 жылдың күзінде отбасын құрады. 
Майдангер қыз соғыстан кейін Аманкелді ауданында 
аудандық мұражайда көп жыл жұмыс істеген.Соғыстағы 
ерліктері үшін «Отан соғысы», «Жауынгерлік еңбегі 
үшін» және бірнеше мерекелік медальдармен 
марапатталған. 


